
هیچ شتێك لە 
هونەر ساردم 
ناكاتەوە
یەریڤان نورەدین، ساڵی 1991 لە 
هەڵەبجە لەدایكبووە، بەشی میوزیكی 
پەیمانگای هونەرەجوانەكانی سلێمانی 
تەواوكردووە، ئێستا خوێندكاری 
قۆناغی دووەمی كۆلێژی هونەرە لە 
زانكۆی سلێمانی، هاوكات ژەنیاری 
هەریەك لە ئامێرەكانی ساز، تار و 
پیانۆیە. وەك خۆی باسیدەكات لە 
تەمەنی چوار ساڵی خولیای هونەر 
بووە، دواتر بەشداری خولی 
هاوینەی منداڵپارێزی كوردستانی 
لە بەشی میوزیك كردووە و لە 
ساڵی 2002 بەشداری فیستیڤاڵی 
كۆرس و گۆرانی منداڵانی 
كردووە. لەم دیمانەیەشدا 
وەڵامی چەند پرسیارێكی 
گۆڤاری گوڵان دەداتەوە.

یەریڤان: 

دیمانە: زیاد كەریم

* دەڵێن تەمەنی منداڵیت جیاواز بووە لەگەڵ منداڵانی 
رەفتارت  گەورەیەك  وەكو  منداڵیش  تەمەنی  لە  و  دیكە 

كردووە، هۆكار چی بووە؟
-من تەمەنی چوار ساڵیم بیر دێتەوە، ئەو كاتە هەمیشە 
ماڵەكەمان  كەشوهەوای  و  هەبووە  بێدەنگمان  ماڵێكی 
بێدەنگی تێیدا زاڵ بوو، باوكم هەمیشە گوێی لە گۆرانی 
رۆژهەڵاتی دەگرت، رەنگە ئەمە هۆكاری ئەو رەفتارانەی 
كاریگەریی  ئێستاش  سەردەمە  ئەو  شتی  زۆر  بێت،  من 
بەسەر منەوە هەبووە بۆ نموونە بێدەنگی و حەز كردن بە 

گۆرانی رۆژهەڵاتی و زۆر شتی دیكەش.
لە خەیاڵتدا  لە منداڵیدا  بوون كە  پرسیارانە چی  ئەو   *
دەخولانەوە و دەتویست بیكەی، بەڵام ئەو بێدەنگییە رێگر 

بووە لەبەردەمت بۆ ئەوەی نەیدركێنی؟
بە  بەڵام  ئێستاش،  تا  منداڵییەوە  لە  بێت  بیرم  -ئەوەی 
كردۆتەوە،  گەردوون  لە  بیرم  بەردەوام  كەمتر  رێژەیەكی 
قووڵی  بە  زۆر  درووستبووە،  چۆن  و  چییە  گەردوون 
دەچوومە نێو ئەو جۆرە بیركردنەوانە، هەروەها بە منداڵی 
زۆر بە شەو و ئێواران كاتی خۆر ئاوابوون دڵم تەنگ دەبوو 
و حەزم لەم دوو كاتە نەبوو هۆكارەكەشی نازانم چی بوو، 
بەڵام  دەخەوتم،  و  دەگریام  جار  هەندێك  دەهات  ئێوارە  كە 
شەو  بە  كارەكانم  دەكەم گشت  حەز  پێچەوانەوە  بە  ئێستا 
پێخۆشترە  شەوان  بە  خواردنیشم  نان  تەنانەت  بدەم  ئەنجام 
لە داهاتوودا  بە هیوام  بە شەو بخەوم و  ناكەم  بگرە حەز 

بتوانم گۆرانی بۆ شەو بڵێم.
* لە منداڵیدا حەزت كردووە بگەیت بە لوتكە و ببیت بە 
كەسێكی ناسراو، لە ئێستادا ئەو حەز و خولیایەت بە كوێ 

گەیشتووە؟
- راستە، خۆشە كە بگەیت بە لوتكەیەك كە تۆ بە تەواوی 
بۆ  سوودی  كە  بكەی  شتێك  بە  خزمەت  بكەی  هەست 
وڵاتەكەت و ئەو بوارە هەبێت كە تۆ كاری تێدا دەكەی، 
باش  من  بۆ  ئێستا  تا  كردنم  ئیش  بەپێی  خۆشبەختانە 
و موزیك  بواری گۆرانی  لە  دەكەم  بووە، چونكە هەست 
لە  تەمەنیان  ئەوانەی  زیاتر  دەمەوێ  من  سەرەتادام،  لە 
سەرووی منە گوێ لە بەرهەمەكانم بگرن، بەڵام حەزی 
بە  ببم  من  كە  ناگەیەنێت  ئەوە  بم  لوتكە  لە  بەوەی  من 
ئەستێرەیەكی ناسراو لە نێو خەڵك، لە كوردستان ئەستێرەمان 
مایەی  كە  نییە  ئاستەدا  لەو  بەرهەمەكانی  بەڵام  هەیە، 

گوێگرتنی هەموو خەڵك بێت.
خۆشەویستی  بەر  خوێندن  قۆناغی  كامە  لە  تۆ    *  

كەوتی؟
- درۆیە گەر بڵێم من تا ئێستا كەسێكم خۆش نەویستبێ، 
لە تەمەنی هەژدە ساڵیدا كەسێكم بە دڵ بوو كە دەیبینم 
ئەوەی  وەك  هەبێت  پەیوەندیمان  ئەوەی  بێ  هاوڕێمە  و 
بڵێی شتێكی رۆحی و خەیاڵی بێت، لە خۆشەویستییەكی 
خۆشەویستییەم  ئەم  ئێستاش  تا  ژیاوم،  تاكلایەنەدا 
نەدركاندووە، بەڵام بەو شێوەیە نەبووە كە بڵێم ژیانمی داگیر 

زۆر  و  ژیانم  لە  نەبووە  كردووە، چونكە شتێكی سەرەكی 
گوێم پێنەداوە، نامەوێ لە یەك رووەوە تێڕوانین بۆ عەشق 
ئەوە  نییە  دەبیت مەرج  كەسێك  تۆ عاشقی  كاتێك  بكەم، 
تەنیا پەیوەندییەكی خۆشەویستی باو بێت و یەكسەر بیر لە 

هاوسەرگیری بكەیتەوە.
* تایبەتمەندییەكانی شاسواری خەونەكانت چین؟

بە  گەیشتم  و  گۆڕا  كردنەوەم  بیر  داهاتوو  لە  -ئەگەر 
خەونەكانم و بیرم لە ژیانی هاوسەریی كردەوە، بێگومان حەز 
دەكەم لە بواری هونەریدا ئیش بكات، چونكە تێگەیشتنی 
نامەوێ  تەنیا  لەوە  جگە  دەبێت  من  كاری  بۆ  زیاتری 
خیانەتم لێ بكات، چونكە خیانەت زۆر قورسە، نە كێشەم 

لەگەڵ رەزیلی و دڵپیسی و هیچ گرفتێكی دیكە نییە.
* لە گەردەلوول وەك ئەكتەر دەركەوتی، بە نیازی بەردەوام 

بی لە نواندن؟
- من هەست دەكەم گەیشتوومەتە قۆناغێك كە دەزانم چیم 
دەوێت، كاری من تەنیا گۆرانی وتنە، حەز دەكەم دەرفەتم 
ئەوەی  بۆ  نەبمەوە  تووشی هیچ گرفتێك  و  بڕەخسێ  بۆ 
بتوانم ساڵی هیچ نەبێت دوو بەرهەم پێشكەش بكەم كە لە 

هەموو تەمەنەكان بە دڵیان بێت.
* گەردەلوول وای لێكردی یەكەم گۆرانی تۆمار بكەی 

و پێشكەشی بكەی؟
هونەرمەندێك  بۆ  گۆرانیم  من  گەردەلوولیش  پێش   -
گوتووەك ئەو كاتە دەنگم پاكتر بوو، وتی تۆ بێگومان دەبی 
گۆرانی بڵێی منیش زۆر خۆشحاڵ بووم، كە بەشداریم لە 
)گەردەلوول( كرد مامۆستا جەلیل دەنگی من زۆر بە دڵ 
بوو ئەمەش وایكرد كە شەرم نەكەم لەبەردەم كامیرا، چونكە 
بە شەرم كردن دەنگت زۆر تێكدەچێت، دواتر دەم بیست لە 
تۆڕە كۆمەڵایەتییەكان و پەیجەكان رەنگدانەوەیەكی باشی 
هەبوو لە نێو جەماوەر، هەرچەندە من لە 2012 بەرنامەم 
هەبوو كە كارێكی تایبەتی خۆم ئەنجام بدەم، بەڵام بە هیچ 

شێوەیەك بۆم نەدەرەخسا كە ئەم كارە بكەم.
* یەكەم بەرهەمت چۆن بڵاوكردەوە؟

-یەكەم بەرهەمی خۆم گۆرانی )نەچوو( یە كە گۆرانیەكی 
گەورەی  هونەرمەندی  لایەن  لە  سەرەتا  و  لووڕییە 
وتراوەو  نەژاد،  لۆر  حیشمەتوڵڵای  كورد  كۆچكردوی 
و  گۆرانییە  ئەو  جوانی  و  گەورەیی  دانراوە.  بۆ  ئاوازی 
ئەو هونەرمەندە وای لێكردم كە دووبارە بە شێوازێكی نوێوە 
كاری تیا بكەم، هەرچەندە من دڵۆپێك نیم لەو دەریایەی 
دڵی  بە  هیوام  بە  بەڵام  هونەرمەندە،  گەورە  ئەو  دەنگی 

هەموو لایەك بێت«.
كاری  لە  ناكەنەوە  ساردت  ئاستەنگەكان  و  گرفت   *

هونەری؟
وەك  ناكاتەوە  ساردم  هونەر  لە  شتێك  هیچ  هەرگیز   -
نەبوونی سپۆنسەر و بێ بەڵێنی، رەنگە لە چواردەورەكەت 
كۆمەڵە شتێك هەبێت ساردت بكەنەوە، بەڵام هیچ شتێك 

من سارد ناكەنەوە لە كاری هونەری.

كاری من تەنیا گۆرانی وتنە، 
حەز دەكەم دەرفەتم بۆ بڕەخسێ 
و تووشی هیچ گرفتێك نەبمەوە 

بۆ ئەوەی بتوانم ساڵی هیچ 
نەبێت دوو بەرهەم پێشكەش 

بكەم كە لە هەموو تەمەنەكان 
بە دڵیان بێت

 درۆیە گەر بڵێم من تا ئێستا 
كەسێكم خۆش نەویستبێ، لە 

تەمەنی هەژدە ساڵیدا كەسێكم 
بە دڵ بوو كە دەیبینم و 

هاوڕێمە بێ ئەوەی پەیوەندیمان 
هەبێت وەك ئەوەی بڵێی شتێكی 

رۆحی و خەیاڵی بێت، لە 
خۆشەویستییەكی تاكلایەنەدا 

ژیاوم

جنیڤەر لۆرانس 
بە توندی 
دژی گەندەڵی 
دەوەستێتەوە
رەخنەگرتن لە حكومەتی 
ئەمریكا لەلایەن هونەرمەند و 
ئەستێرەكان لەكاتی هەڵمەتەكانی 
هەڵبژاردن و دوای هاتنی دۆناڵد 
ترەمپ خەریكە دەبێتە دیاردە، 
دوایینیان ئەستێرەی ناسراوی 
هۆڵیۆد جنیڤەر لۆرانس بوو كە 
لە تۆڕی كۆمەڵایەتی فەیسبوك 
هێرشێكی توندی كردە سەر 
حكومەتی ئەمریكا و بە گەندەڵی 
تۆمەتباری كرد.
لۆرانس هەڵوێستێكی توند 
و یەكلاكەرەوەی نواندووە و 
لە فەیسبوك نووسیویەتی: 
زۆر كەس لە حكومەت هەن 
دەسەڵات و پارەیەكی زۆریان 
هەیە، بەڵام بۆ بەرژەوەندی 
خۆیان بەكاری دەهێنن، نەك 
بۆ بەرژەوەندی میللەتی 
ئەمریكا.

 لۆرانس لەگەڵ نووسینەكەی 
ڤیدیۆیەكی بڵاوكردبۆوە 
و باس لە كچێك دەكات 
كە كچەكەی خۆی لە 

نەشتەرگەری كردنەوەی دڵ 
لە دەستداوە بە هۆی كەمتەرخەمی 
كارمەندانی نەخۆشخانەیەك، هەرچەندە 
ئەم نەخۆشخانەیە پاداشتێكی 
زۆر وەردەگرن بۆ هەندێك جۆری 
نەشتەرگەری، لەوانەش نەشتەرگەری 
كردنەوەی دڵ، كەچی بەرپرسان پێی 
دەڵێن ئەنجامدانی نەشتەرگەری لە 
بەرژەوەندیی نەخۆشدا نییە.
لە لایەكی دیكەوە لۆرانس رایگەیاند 
كە هیچ جۆرە لێك نزیكبوونێكی 
لەگەڵ خانمە ئەكتەری كۆچ كردووی 
میسری زوبێدە سەروەتدا نییە، بەڵام 
خزماتییەكی پلە سێ لە نێوان خۆی و 
ئەكتەر جێرمی رینەردا هەیە.

ژمارە )1120(  562017/5/2

ری
ونە
ه



57 ژمارە )1120(  2017/5/2

ری
ونە
ه

حەسنا مەتەرە 
)خلی ایدك بایدی( 

دەردەكەوێتەوە

دوای راگەیاندنی جیابوونەوەی خانمە ئەكتەری ناسراوی توركی بورجی ئەكلای و سارب 
لیڤندۆی، دەستی بە مامەڵەكانی تەڵاق و جیابوونەوە كرد و كۆتایی بە كارە یاساییەكانی 
هێنا، تەنانەت باس لەوە دەكرێ كە ئێستا لە پەیوەندییەكی خۆشەویستیدا دەژیت و ناوی ئەو 

كەسەش ئاشكرا كراوە كە ئێستا پەیوەندییان هەیە.
بورجی كە بە )سەلوا( ناسراوە لە زنجیرە درامای )مهب الریح( ئێستا پەیوەندی خۆشەویستی 
هەیە لەگەڵ جان تۆنالی كە سەماكارێكی بالێیە و ئەم پەیوەندییەش سەرەتا هاوڕێیەتی و 
ئاسایی بووەو بەر لە جیابوونەوەی لە هاوسەری درووست بوون، بەڵام دواتر پەرەی سەند و 

بەپێی سەرچاوە نزیكەكان لە هەردوو لا ئێستا پەیوەندییەكەی نێوانیان خۆشەویستییە.
سەرەتا هەردوو لا حەزیان نەدەكرد میدیاكان بەم پەیوەندییە بزانن، بەڵام دوای ئەوەی تۆنالی 
ئەمەش  سەرەڕای  بوو،  ئاشكرا  بڵاوكردەوە،  كۆمەڵایەتییەكان  تۆڕە  لە  خۆیانی  وێنەیەكی 

هیچیان بەشێوەیەكی فەرمی هیچ شتێكیان رانەگەیاندووە.
شایەنی باسە جیابوونەوەی بورجی ئەكلای و سارب لیڤندۆی مشتومڕێكی 
دوای  بوو  بەهێز  زۆر  نێوانیان  پەیوەندیی  چونكە  دروستكرد،  زۆری 
و  كرد  بچووك(دا  )ئاغای  درامای  زنجیرە  لە  بەشدارییان  ئەوەی 

سەركەوتنێكی بێ وێنەیان تۆمار كرد.

بورجی ئەكلای لەلایەك جیابۆوە و 
لەو لاوە دەستی پێكردەوە

خاتوونی گۆرانیبێژی لوبنانی حەسنا مەتەر لە ئێستادا 
خەریكی بەرهەمێكی نوێیە ئەویش وێنەگرتنی كلیپێك 

بەناوی )خلی ایدك بایدی(.
نوێترین  گوتی:  تایبەت  لێدوانێكی  لە  مەتەر  حەسنا 
ئەم  وێنەگرتووە،  بایدی(  ایدك  )خلی  بەناوی  گۆرانیم 
دەرهێنانی جۆرج  لە  كلیپە  لە شێوەی فیدیۆ  گۆرانییە 
جۆزیف  ئاوازی  و  جحا  د.میشال  هۆنراوەی  بوعەبدۆ، 
ئیلی  كردنی  تۆمار  و  رزق  باسم  دابەشكردنی  جحا، 
نوێیەكەم  گۆرانییە  گوتیشی:  مەتەر  حەسنا  بەربەرە. 
بەشێوەیەكی  لوبنان  لە  شاتین  و  تەنورین  ناوچەی  لە 

پرۆفیشناڵ وێنەگرتووە.
پێشوو  ئەوانی  لەگەڵ  مەتەر  حەسنا  نوێیەكەی  كلیپە 
جیاوازی هەیە، چ لە شێوەی دەرهێنان، چ وەك 
ستایلی هونەرمەند كە یەكەمجارە كار لەگەڵ 

دیزاینەرێكی جۆن بیار لەحود دەكات.
مەتەر  حەسنا  كاری  دوایین  باسە،  جێی 
بەناوی  پێشمەرگە  بۆ  بوو  بەرهەمێك  تۆماركردنی 
)حیوا رجال الپیشمەرگە( لە هۆنراوەی كەریم عێراقی، 
مەتەر  دانابوو‌.  بۆ  ئاوازی  زاهیر  هەڵكەوت  ئاوازدانەر 
لە  كتێب  نێودەوڵەتی  پێشانگای  كردنەوەی  رۆژی  لە 
ئیداری  و  سیاسی  بەرپرسانی  لەبەردەم  هەولێر  شاری 

گۆرانییەكەی پێشكەش كرد.
زیاتر  بووە،  لەدایك  لوبنان  وڵاتی  لە  مەتەر  حەسنا 
هەر  دەبات،  بەسەر  كوردستان  لە  ژیان‌  ساڵە   4 لە 
بە ‌باڵیۆزی گۆرانی  لوبنان  لە  وایكردووە  ئەوەش 
بناسرێت، خۆیشی كوردستان  لوبنانی  كوردی- 
بەوڵاتی دووەمی خۆی دەزانێ، لەو ماوەیەدا 
تێیدا  بڵاوكردۆتەوە  بەرهەمێكی  چەند 
كوردی  فۆلكلۆری  گۆرانییەكی 

وتووە.

* بارودۆخی ئێستای هونەری كوردی چۆن دەبینی؟
هونەریش  پارە،  و  ریكلام  بووەتە  شتێك  هەموو  بەداخەوە   -
تەنیا بە پارە و ریكلام پێش ناكەوێ، ئەم هونەرە كاتییە و 
وەكو  نەبێت  یاسایەك  ئەگەر  دەكرێ،  لەبیر  ماوەیەك  دوای 
هونەرمەند مافەكانت بپارێزێت، چۆن هونەر پێش بكەوێت؟ 
من چەند بەرهەمێكم لە كوردستان تۆماركرد، دوای ماوەیەك 
لە زۆربەی كەناڵ و رادیۆكان گۆرانییەكەم بڵاوكراویەوە بێ 

ئەوەی یەك دۆلاریشم بۆ بگەڕێتەوە.
* پێتوا نییە هونەرمەندانیش كەمتەرخەمن لەم رووەوە؟

بارودۆخەی  لەو  بن  هۆكارێك  ئەوانیش  رەنگە  بەڵێ،   -
هونەرمەندان  لە  بەشێك  چونكە  كوردی،  هونەر  ئێستای 
كەناڵەكانی  لە  دەكرێت  نمایش  بەردەوام  گۆرانییەكانیان 
بەڵام  نەبن،  پێویستیشدا  ئاستی  لە  رەنگە  كە  راگەیاندن 

گۆرانیش هەیە لە بەرزترین ئاستە و نمایش ناكرێ.
* چۆن دەتوانین هونەری كوردی رزگار بكەین لە گرفتانەی 

ئێستا تێیكەتووە؟
لەوەی كە  بریتییە  پێشخستنی هونەر  بۆ  - گرنگترین كار 
باش  دەرفەتی  ئازاد  كوردستانی  لە  بدرێت  پێ  بەردەوامی 
هەیە  دەستمان  لە  ئەوەی  بدەین  ئێمە هەوڵ  پێویستە  هەیە، 
بە  پێویستیان  هونەرمەندان  و  هونەر  بەڵام  بهێنین،  بەكار 
یارمەتی هەیە بۆ بەردەوامی، هەروەها گرنگترین شت ئەوەیە 
كە رێز لە هونەرمەندان بگیرێ و ئەرك و ماندووبوونەكەیان 

لەبەرچاو بگیرێت.
* زانیاریتان دەربارەی سینەمای كوردی و ئاستی سینەمای 

كوردی چۆنە؟

ەتە ریكلام و
هەموو شتێك بوو

بە ریكلام پێش ناكەوێ
 هونەریش 

برادەر: 

ەوادەیەكـــی هونەردۆســـت 
دیـــن لـــە خان

رادەر لـــە ســـاڵی 1958 ناوچـــەی مێر
رمەنـــد بـــ

هونە

ـــی  ـــوردی زیندان ـــی ك ـــی گۆران ـــی گوتن ـــە تۆمەت
ـــە شـــاری وان ب  1976 ل

ـــە ســـاڵی ـــا، ل اتۆتەدنی
ه

ـــرد،  ـــدا ك ەن
ـــی هۆڵ ـــە وڵات ـــێ و رووی ل ـــوو كوردســـتان جێبهێڵ ب

ـــار  ـــراوە، دوای 12 ســـاڵ ناچ ك

ـــداری  ـــەر بەش ئەكت
ـــدا وەك  فیلم

ـــن  ـــە چەندی ـــێت و ل ـــیعر دەنووس ـــن ش ـــی گوت ـــە گۆران ل
ـــە  جگ

ـــەر دەبـــات، ئێمـــەش وەك 
ڵاتـــە ژیـــان بەس

ەر لـــەو و
دووە لـــە هۆڵەنـــدا، ئێســـتاش هـــ

كـــر

ـــن. ز بكەی
ـــا ـــەڵ س ـــەی لەگ  دیمانەی

ـــەم ـــی ئ ـــتمان زان ـــە پێویس ن ب
ـــوڵا ـــاری گ گۆڤ

- خۆم لەگەڵ مۆسیقا كاری شانۆ و سینەماش دەكەم، لە زۆر 
فیلم لەگەڵ هۆڵەندی و ئەڵمانییەكان رۆڵم بینیوە، بێگومان 
لە  جۆرێك  نراوەو  باش  هەنگاوی  ئێستا  كوردی  سینەمای 
دەركەوتنی سینەمای كوردی بە ئاشكرا هەستی پێدەكرێت و 
بەردەوام فیلم بەرهەم دەهێنرێت و لە فیستیڤاڵە جیهانییەكان 
ئەمەش  كان  فیستیڤاڵی  و گەیشتوونەتە  كردووە  بەشدارییان 
كارێكی زۆر باشە، بەڵام سینەما ئەو بەشە گرنگەی هونەرە 
كە پێویستی بە پارەیەكی زۆر، پسپۆریەتی، فێربوون وخوێندن 
خەبات ماندووبوونێكی زۆر هەیە بۆ ئەوەی پەرەی پێ بدرێت.
* دوایین كاری سینەمایی كە بەشداریت تێدا كردبی چییە؟
- بەر لە چەند مانگێك بەشداریم لە فیلمێكی كوردیدا كردووە 
بە ناوی )زاگرۆس( لە دەرهێنانی سەهیم خەلیفە، فیلمێكی 
ئەوەی  لەبەر  دەكات،  كورد  ژیانی  لە  باس  كۆمەڵایەتییە 
كوردستان  لە  رووەوە  زۆر  لە  یۆنانی  )كریت(ی  دوورگەی 
دەچێت بۆیە لەوێ وێنەمان گرت، هونەرمەند فەیاز دۆمان كە 
خەڵكی باكووری كوردستانە و حەلیمە یەلتەر كە لە ئەڵمانیا 
هاتبوو و لەوێ زۆر بە باشی ناسراوە و ژمارەیەك ئەكتەری 

دیكە لە فیلمەكە بەشدارن.
پێویست  وەكو  كوردییەكان  فیلمە  لە  دەركەوتنت  بۆچی   *

نییە؟
میدیاكانی  پێنەدانی  گرنگی  بۆ  دەگەڕێتەوە  ئەمەش   -
لە  بەشداریم  پێشتر  من  چونكە  كارەكانمان،  بە  كوردستان 
زنجیرە درامایەكدا كردووە بە ناوی )كوڵانەكانی غەریبی( 
باسی  دەمەوێ  لێرەدا  كرا،  نمایش  و  بوو  ئەڵقە  پێنج  كە 
ئەوە بكەم كە لە ساڵی 1995 بۆ یەكەم جار بەشداریم لە 
فیلمێكی درێژی هۆڵەندیدا كرد كە ماوەكەی 90 خولەك 
بوو، ئەم فیلمە حەوت خەڵاتی بەدەستهێنا، دواتر بەشداریم 
هەڵەبجە  لە  باس  كە  كرد  شیرین(  و  )شۆڕش  فیلمی  لە 
دەكات لە بەرهەمهێنانی زانكۆی هامبۆرگ بوو، ئینجا لە 
ناوی )گەنگستر بۆی(  بە  فیلمێكی دیكە بەشداریم كرد 
و چەندین فیلمی دیكە كە هەموویان بە زمانی هۆڵەندی 

بوون.

* چوونی تۆ بۆ نێو بواری سینەما لە هۆڵەندا چۆن بوو؟
شانۆم  بواری  لە  بووم  كوردستان  باكووری  لە  -كاتێك 
خوێندووە، بەڵام چوونم بۆ نێو بواری سینەما بە رێكەوت 
بە  بەرهەمهات  فیلمێك   1995 ساڵی  هۆڵەندا  لە  بوو، 
ناوی )ئەو مناڵەی قسە ناكات( ویستیان كوڕەكەم رۆڵی 
تێدا ببینی، بەڵام كاتێك هاتنە ماڵی ئێمە و كوڕەكەمیان 
بینی وتیان ئەمە گەورەیە بۆ رۆڵەكە گونجاو نییە، ئەو 
بۆخارت(  بەنسۆن  ناوی )  دەرهێنەری فیلمەكە كە  كات 
تۆ  ناسراوەكانی هۆڵەندا گوتی  دەرهێنەرە  لە  یەكێكە  كە 
بەشداری  نایەی  بۆچی  هەیە  سینەماییت  فەیسێكی 
نەكردووە،  بەشداریم  سینەمای  لە  وتم  منییش  بكەی 
بوڵام چوومەتە سەر شانۆ، وتی: ئاساییە ئێمە ژمارەیەك 
منداڵمان دۆزیوەتەوە، بەڵام هەندێكیان نازانن بە كورمانجی 
قسە بكەن و هەندێكی دیكەشیان كورد نین حەز دەكەین 
یارمەتیمان بدەی بۆ ئەوەی فێرە زمانی كوردییان بكەین، 
منیش چووم لە بواری وەرگێڕان و فێركردن هاوكاریم كردن، 
بەڵام دەرهێنەرەكە وتی حەز دەكەم تۆ رۆڵی باوك ببینی، 
بەم شێوەیە هاتمە نێو بواری سینەما، لە هۆڵەندا نووسینگە 
هەن سیڤی لە ئەكتەرەكان وەردەگرن كاتێك رۆڵێكیان هەبێت 

و بزانن ئەو ئەكتەرە بۆ ئەم رۆڵە دەشێت بانگت دەكەن.
* زیاتر چ رۆڵێكتان پێ دەسپێرن؟

- رۆڵی بیانی و غەریبە، چونكە ئێمە لە رووی زمانەوە 
رۆڵەكان  هۆڵەندی  كەسێكی  وەك  تەواوی  بە  ناتوانین 
ببینین، بە هەمان شێوە كەسێكی هۆڵەندیش ناتوانێت رۆڵی 
میدیای  بەداخەوە  ببینێت،  پەنابەر  یان  بیانی  كەسێكی 
هۆڵەندی زیاتر گرنگی بە كارەكانمان دەدات و لە میدیای 
كوردی بەو شێوەیە نییە، جگە لە سینەما من لە شانۆش 
بەشداریم كردووە لە شانۆگەری )ئەو زەڵام( لە دەرهێنانی 
دەكات  ئافرەتان  كوشتنی  لە  باس  كە  هەیترووس  عادل 
لەسەر شەرەف لە نێو میللەتانی رۆژهەڵاتی ناوەڕاست، لە 
چەندین وڵات نمایشمان كرد و تەنیا لە هۆڵەندا )170( 
نمایش كرا، من حەزم كرد لە كوردستانیش نمایشی بكەم 
بەڵام  كرد،  رۆشنبیری  وەزارەتی  بە  پێشكەش  داوایەكم  و 

نەكرا.

